
DeviStotra by Vishnu

தே³வீஸ்தோத்ரம் விஷ்ணுநாக்ரு’தம்

ஶ்ரீப⁴க³வாநுவாச -

நமோ தே³வ்யை ப்ரக்ரு’த்யை ச விதா⁴த்ர்யை ஸததம் நம: ।
கல்யாணை காமதா³யை ச வ்ரு’த்³த்⁴யை ஸித்³த்⁴யை நமோ நம:॥ 1॥
ஸச்சிதா³நந்த³ரூபிண்யை ஸம்ஸாராரணயே நம: ।
பஞ்சக்ரு’த்யவிதா⁴த்ர்யை தே பு⁴வநேஶ்யை நமோ நம:॥ 2॥
ஸர்வாதி⁴ஷ்டாநரூபாயை கூடஸ்தா²யை நமோ நம: ।
அர்த⁴மாத்ரார்த²பூ⁴தாயை ஹ்ரு’ல்லேகா²யை நமோ நம:॥ 3॥
ஜ்ஞாதம் மயாऽகி²லமித³ம் த்வயி ஸந்நிவிஷ்டம்

த்வத்தோऽஸ்ய ஸம்ப⁴வலயாவபி மாதரத்³ய ।
ஶக்திஶ்ச தேऽஸ்ய கரணே விததப்ரபா⁴வா

ஜ்ஞாதாऽது⁴நா ஸகலலோகமயீதி நூநம் ॥ 4॥
விஸ்தார்ய ஸர்வமகி²லம் ஸத³ஸத்³விகாரம்

ஸந்த³ர்ஶயஸ்யவிகலம் புருஷாய காலே ।
தத்த்வைஶ்ச ஷோட³ஶபி⁴ரேவ ச ஸப்தபி⁴ஶ்ச

பா⁴ஸீந்த்³ரஜாலமிவ ந: கில ரஞ்ஜநாய ॥ 5॥
ந த்வாம்ரு’தே கிமபி வஸ்துக³தம் விபா⁴தி

வ்யாப்யைவ ஸர்வமகி²லம் த்வமவஸ்தி²தாऽஸி ।
ஶக்திம் விநா வ்யவஹ்ரு’தோ புருஷோऽப்யஶக்தோ

வம்ப⁴ண்யதே ஜநநி பு³த்³தி⁴மதா ஜநேந ॥ 6॥
ப்ரீணாஸி விஶ்வமகி²லம் ஸததம் ப்ரபா⁴வை:

ஸ்வைஸ்தேஜஸா ச ஸகலம் ப்ரகடீகரோஷி ।
அத்ஸ்யேவ தே³வி தரஸா கில கல்பகாலே

கோ வேத³ தே³வி சரிதம் தவ வை ப⁴வஸ்ய ॥ 7॥
த்ராதா வயம் ஜநநி தே மது⁴கைடபா⁴ப்⁴யாம்

லோகாஶ்ச தே ஸுவிததா: க²லு த³ர்ஶிதா வை ।
நீதா:ஸுக²ஸ்ய ப⁴வநே பரமாம் ச கோடிம்

யத்³த³ர்ஶநம் தவ ப⁴வாநி மஹாப்ரபா⁴வம் ॥ 8॥
நாஹம் ப⁴வோ ந ச விரிஞ்சி விவேத³ மாத:
கோऽந்யோ ஹி வேத்தி சரிதம் தவ து³ர்விபா⁴வ்யம் ।

காநீஹ ஸந்தி பு⁴வநாநி மஹாப்ரபா⁴வே
ஹ்யஸ்மிந்ப⁴வாநி ரசிதே ரசநாகலாபே ॥ 9॥

அஸ்மாபி⁴ரத்ர பு⁴வநே ஹரிரந்ய ஏவ
த்³ரு’ஷ்ட: ஶிவ: கமலஜ: ப்ரதி²தப்ரபா⁴வ: ।

அந்யேஷு தே³வி பு⁴வநேபு ந ஸந்தி கிம் தே
கிம் வித்³ம தே³வி விததம் தவ ஸுப்ரபா⁴வம் ॥ 10॥

யாசேऽம்ப³ தேऽங்க்⁴ரிகமலம் ப்ரணிபத்ய காமம்
சித்தே ஸதா³ வஸது ரூபமித³ம் தவைதத் ।

நாமாபி வக்த்ரகுஹரே ஸததம் தவைவ
ஸந்த³ர்ஶநம் தவ பதா³ம்பு³ஜயோ:ஸதை³வ ॥ 11॥

ப்⁴ரு’த்யோऽயமஸ்தி ஸததம் மயி பா⁴வநீயம்
த்வாம் ஸ்வாமிநீதி மநஸா நநு சிந்தயாமி ।

ஏஷாऽऽவயோரவிரதா கில தே³வி பூ⁴யா-
த்³வ்யாப்தி:ஸதை³வ ஜநநீ ஸுதயோரிவார்தே²॥ 12॥

த்வம் வேத்ஸி ஸர்வமகி²லம் பு⁴வநப்ரபஞ்சம்
ஸர்வஜ்ஞதா பரிஸமாப்திநிதாந்தபூ⁴மி: ।

கிம் பாமரேண ஜக³த³ம்ப³ நிவேத³நீயம்
யத்³யுக்தமாசர ப⁴வாநி தவேங்கி³தம் ஸ்யாத் ॥ 13॥

ப்³ரஹ்மா ஸ்ரு’ஜத்யவதி விஷ்ணுருமாபதிஶ்ச
ஸம்ஹாரகாரக இயம் து ஜநே ப்ரஸித்³தி:⁴ ।

கிம் ஸத்யமேதத³பி தே³வி தவேச்ச²யா வை
கர்தும் க்ஷமா வயமஜே தவ ஶக்தியுக்தா:॥ 14॥

தா⁴த்ரீ த⁴ராத⁴ரஸுதே ந ஜக³த்³பி³ப⁴ர்தி
ஆதா⁴ரஶக்திரகி²லம் தவ வை பி³ப⁴ர்தி ।

ஸூர்யோऽபி பா⁴தி வரதே³ ப்ரப⁴யா யுதஸ்தே

த்வம் ஸர்வமேதத³கி²லம் விரஜா விபா⁴ஸி ॥ 15॥
ப்³ரஹ்மாऽஹமீஶ்வரவர: கில தே ப்ரபா⁴வா-
த்ஸர்வே வயம் ஜநியுதா ந யதா³ து நித்யா: ।

கேऽந்யே ஸுரா: ஶதமக²ப்ரமுகா²ஶ்ச நித்யா
நித்யா த்வமேவ ஜநநீ ப்ரக்ரு’தி: புராணா ॥ 16॥

த்வம் சேத்³ப⁴வாநி த³யஸே புருஷம் புராணம்
ஜாநேऽஹமத்³ய தவ ஸம்நிதி⁴க:³ஸதை³வ ।

நோசேத³ஹம் விபு⁴ரநாதி³ரநீஹ ஈஶோ
விஶ்வாத்மதீ⁴ரிதி தம:ப்ரக்ரு’தி:ஸதை³வ ॥ 17॥

வித்³யா த்வமேவ நநு பு³த்³தி⁴மதாம் நராணாம்
ஶக்திஸ்த்வமேவ கில ஶக்திமதாம் ஸதை³வ ।

த்வம் கீர்திகாந்திகமலாமலதுஷ்டிரூபா
முக்திப்ரதா³ விரதிரேவ மநுஷ்யலோகே ॥ 18॥

கா³யத்ர்யஸி ப்ரத²மவேத³கலா த்வமேவ
ஸ்வாஹா ஸ்வதா⁴ ப⁴க³வதீ ஸகு³ணார்த⁴மாத்ரா ।

ஆம்நாய ஏவ விஹிதோ நிக³மோ ப⁴வத்யை
ஸஞ்ஜீவநாய ஸததம் ஸுரபூர்வஜாநாம் ॥ 19॥

மோக்ஷார்த²மேவ ரசயஸ்யகி²லம் ப்ரபஞ்சம்
தேஷாம் க³தா: க²லு யதோ நநு ஜீவபா⁴வம் ।

அம்ஶா அநாதி³நித⁴நஸ்ய கிலாநக⁴ஸ்ய
பூர்ணார்ணவஸ்ய விததா ஹி யதா² தரங்கா:³॥ 20॥

ஜீவோ யதா³ து பரிவேத்தி தவைவ க்ரு’த்யம்
த்வம் ஸம்ஹரஸ்யகி²லமேததி³தி ப்ரஸித்³த⁴ம் ।

நாட்யம் நடேந ரசிதம் விததே²ऽந்தரங்கே³
கார்யே க்ரு’தே விரமஸே ப்ரதி²தப்ரபா⁴வா ॥ 21॥

த்ராதா த்வமேவ மம மோஹமயாத்³ப⁴வாப்³தே⁴-
ஸ்த்வாமம்பி³கே ஸததமேமி மஹார்திதே³ ச ।

ராகா³தி³பி⁴ர்விரசிதே விததே² கிலாந்தே
மாமேவ பாஹி ப³ஹுது:³க²கரே ச காலே ॥ 22॥

நமோ தே³வி மஹாவித்³யே நமாமி சரணௌ தவ ।
ஸதா³ ஜ்ஞாநப்ரகாஶம் மே தே³ஹிஸர்வார்த²தே³ ஶிவே ॥ 23॥
இதி ஶ்ரீமத்³தே³வீபா⁴க³வதமஹாபுராணே த்ரு’தீயஸ்கந்தா⁴ந்தரக³தம்
சதுர்தோ²ऽத்⁴யாயே விஷ்ணுநாக்ரு’தம் தே³வீஸ்தோத்ரம் ஸம்பூர்ணம் ।

